
 

REPUBLIKA E KOSOVËS/REPUBLIKA KOSOVA  
 

GJYKATA THEMELORE PRISHTINE 
 

 1 (2)  

2
0

2
0

:0
9

2
1

8
8

 

                                                                                            

Numri i lëndës: 2020:092187 

Datë: 15.09.2020 

Numri i dokumentit:     01115594 

 

 

     I.EF.nr.1/20 

 

GJYKATA THEMELORE NË PRISHTINË, Departamenti për Çështje Ekonomike, me 

gjyqtarin Mr.sc.Bajram Miftari, duke vendosur në çështjen juridike të propozuesve të masës së 

sigurimit[M.S],[E.N],[D.P],[I.S],[I.L],[H.A],[K.BK],[F.D],[B.K],[N.Z],[S.P],[G.S],[S.M],[I.C],

[L.K],[F.H],[D.H],[G.F],[A.Sh],[H.H],[N.J],[F.B],[Sh.S],[A.D],[B.Gj],[H.S],[T.MA],[V.S],[i.

M],[H.M],[B.S],[E.B-S][A.K] dhe [L.V],, që të gjithë të përfaqësuar sipas autorizimit nga 

[F.B], avokate nga Vushtrria, dhe kundërshtarit të masës së sigurimit [“C...” Sh.P.K], me seli 

në Vushtrri, me datën 15.09.2020, mori këtë: 

 

A K T V E N D I M 

  

Hedhet si i pa lejuar propozimi për caktimin e masës së sigurimit i paraqitur më 10.08.2020, i 

korrigjuar dhe plotësuar me parashtresën e dt. 02.09.2020, nga propozuesit: 

[M.S],[E.N],[D.P],[I.S],,[I.L],[H.A],[K.BK],[F.D],[B.K],[N.Z],[S.P],[G.S],[S.M],[I.C],[L.K],[F

.H],[D.H],[G.F],[A.Sh],[H.H],[N.J],[F.B],[Sh.S],[A.D],[B.Gj],[H.S],[T.MA],[V.S],[i.M],[H.M]

,[B.S],[E.B-S][A.K] dhe [L.V],, kundër kundërshtarit të masës së sigurimit [“C...” Sh.P.K], me 

seli në Vushtrri.  

 

A r s y e t i m i 

 

Me parashtresën e dt. 10.08.2020, të korrigjuar dhe plotësuar me parashtresën e dt. 02.09.2020, 

propozuesit e masës së sigurimit [M.S],[E.N],[D.P],[I.S],[I.L],[H.A],[K.B-K], 

[F.D],[B.K],[N.Z],[S.P],[G.S],[S.M],[I.C],[L.K],[F.H],[D.H],[G.F],[A.Sh],[H.H],[N.J],[F.B],[S

h.S],[A.D],[B.Gj],[H.S],[T.M-A],[V.S],[i.M],[H.M],[B.S],[E.B-S][A.K] dhe [L.V],, kanë 

kërkuar caktimin e masës së sigurimit kundër kundërshtarit të masës së sigurimit [“C...” 

Sh.P.K], me seli në Vushtrri.  

 

 

Në propozim ndër të tjera është theksuar se me kundërpropozuesin kanë pasur kontratë pune 

dhe i njëjti ka shkuar në procedurë të falimentimit, ku është vendosur që të caktohet edhe 

administratori i falimetimit. Shumë nga të punësuarit janë detyruar që të ndërpresin punën në 

mënyrë të dhunshme dhe se nuk ju janë përmbushur detyrimet kontraktuese respektivisht nuk 

ju janë bërë pagesat në emër të pagës dhe se në këtë mënyrë janë diskriminuar. Më tutje, kanë 

theksuar se kanë parashtruar kërkesë për kompensimin e pagave pranë adminsitratorit të 

falimetimit, mirëpo i njëjti ka refuzuar pagesën me arsyetimin se kërkesa është paraqitur pas 

afatit. Kanë pretenduar se përgjigja e marrë nga administratori i falimentimit nuk i përmban 

elementet e komunikimit zyrtar ngase nuk ju ka dhënë përgjigje si palë të cilat kanë kërkuar 

realizimin e te drejtave. I kanë propozuar gjykatës të ta miratoj propozimin për caktimin e 

masës së përkohshme dhe t’i ndalohet kundërshtarit të propozimit cili do veprim me anë të të 

cilit shpërndahet, tjetërsohet dhe asgjësohet shuma e mjeteve të cilat i ka në posedim si rezultat 

i shitjes së aseteve të [“C...” Sh.p.k], propozuesve të sigurimit - kreditorëve t’ju mundësohet 

parashtrimi i kërkesave  për kompensimin e pagave në afatin prej 30 ditësh nga dita e nxjerrjes 

së këtij aktvendimi; të detyrohet kundër propozuesi që t’ua kompensoj edhe shpenzimet e 

procedurës gjyqësore në afatin prej 7 ditësh nga dita e plotfuqishmërisë së këtij aktvendimi.   

 

Nga të dhënat në shkresat e lëndës së kësaj gjykate, EF.nr.2/16, shihet se ka përfunduar 

procedura e falimentimit të debitorit [“C...” Sh.P.K]. Gjatë zhvillimit të asaj procedure, është 

bërë publikimi i procesit të falimentimit të debitorit, është bërë parashtrimi i kërkesave nga 

kreditorët e paraqitur, janë trajtuar të gjitha kërkesat e parashtruara dhe është hartuar lista e 

kreditorëve të aprovuar. Propozuesit e masës së sigurimit, kanë pasur të gjitha mjetet juridike 

në dispozicion, për të parashtruar kërkesa kreditore, dhe për të mbrojtur kërkesat e tyre. Pas 

hartimit të listës përfundimtare të kreditorëve, është zhvilluar faza e likuidimit të aseteve të 

debitorit të falimentimit. Me aktvendimin, EF.nr.2/16, gjykata e ka shpallur të përfunduar 

procedurën e falimentimit të debitorit. Kjo gjykatë vlerëson se nuk ka bazë ligjore për të 

përsëritur procesin e falimentimit të debitorit të falimentimit e as të caktohet afat i ri për 

parashtrimin e kërkesave të reja kreditore. Për të gjitha këto arsye, gjykata ka ardhur në 

përfundimin se propozimi për caktimin e masës së sigurimit dhe dhënien e një afati të ri prej 30 

ditësh për të parashtruar kërkesa kreditore, është i palejueshëm dhe në kundërshtim me parimin 

e sigurisë juridike.   

 

Duke u bazuar në faktet dhe rrethanat e lartë cekura gjykata ka vendosur si në dispozitiv të 

këtij aktvendimi. 

 

GJYKATA THEMELORE NË PRISHTINË 

Departamenti për Çështje Ekonomike 

I.EF.nr.1/2020 me datën 15.09.2020 

                                                   

                                                                                                                                                  

       Gjyqtari 

                                                                                                                     Mr.sc. Bajram Miftari               

 

UDHËZIMI JURIDIK: Kundër këtij aktvendimi palët kanë të drejtë ankese Gjykatës së 

Apelit në Prishtinë,  përmes kësaj gjykate, në afatin prej 7 ditësh nga dita e dorëzimit të tij.  


